İnsandan aralıq sahib kimi istifadə edən 
lentşəkilli qurdlar

Exinokokk (Echinococcus granulosus) – e x i n o k k o z xəstəliyinin törədicisidir. Yetkin qurdlar əsasən itkimilər fəsiləsinə aid olan yırtıcı heyvanların – itin, canavarın və


 



Exinokokk (Echinoccoccus granulosus)



çaqqalın, nadir hallarda isə pişiklərin bağırsağında parazitlik edir. Yetkin fərdin bədəninin uzunluğu 3-5 mm-dir. O, 4 sormacı və 2 sıra qarmaqları olan başçıqdan ibarətdir. Sonuncu buğumcuq bədən uzunluğunun yarısını təşkil edir və yaxşı inkişaf etmiş cinsiyyət sisteminə malikdir.
Exinokokkun yumurtaları əsas sahibin bağırsağından nəcislə xarici mühitə çıxıb yerə və ya elə əsas sahibin bədəni üzərinə düşür. Aralıq sahib rolunu kənd təsərrüfatı heyvanlarından inək, qoyun və donuz, yaxud insan oynayır. 







Exinokokkun həyat dövriyyəsi

Aralıq sahibin yoluxması qurdun yumurtasını udarkən baş verir. Bağırsaqdan 6 hərəkətli qarmağı olan sürfə-onkosfera çıxır. Qarmaqları vasitəsilə o bağırsaq divarını deşərək qaraciyərin qapı venası sisteminə keçir və qan axını onu qaraciyərə, daha az hallarda isə ağciyərlərə, əzələlərə, sümüklərə və başqa orqanlara gətirir. Burada onkosfera qovuqlu mərhələyə -finnaya qədər inkjişaf edir. Bu mərhələyə bəzən həm də exinokokk deyirlər. Onkosfera qovuq əmələ gətirir, bunu divarlarında ikinci və hətta üçüncü dərəcli qovuqlar inkişaf edir ki, bunların içərisində yetkin fərdin başcığına oxşar başçıqlar formalaşır. Exinokokkun qovuqları asta inkişaf edir və uşaq başı böyüklüyünə qədər çata bilər.
Əsas sahib içərisində qovcuqlu mərhələ olan xəstə diri, yaxud ölmüş heyvanı yeyərkən yoluxur. Onun bədənində inkişaf edən qurdun xaricə çıxardığı yumurtalar ətrafa səpələnir. Onlar həm əsas sahibin və bundan başqa həm də otyeyən heyvanların tüklərinə yapışır. İnsanlar bu heyvanlarla təmasda olduqda – tumarladıqda, qırxdıqda, sağdıqda və s. Yumurtalar onların əllərinə keçir, sonra yemək yeyərkən udulur. Bundan başqa insan yaxşı yuyulmamış göyərti və tərəvəz yeyərsə də yoluxa bilər. İnsanın bağırsağına düşmüş yumurtalardan çıxmış sürfələr qana keçir və bütün orqanizmə yayılır.
Alveokokkozun törərədicisi olan alvekokokk (Alveococcus multilocularis) quruluşuna görə exinokokka oxşayır, lakin ondan cinsiyyət dəliyinin buğumun gerisində deyil, ön hissəsində xaricə açılması ilə fərqlənir. Sürfə mərhələsi tumurcuqlanma yolu ilə əmələ gələn və bir-birinə sıx yerləşmiş, yaxud yapışmış mikroskopik qovucuqlardan ibarətdir. Qovucuqlardan maye yoxdur, onlar yalnız xaricə tumurcuqlanır və tədricən sahibin toxumasına girirlər.

Alveokkokk
(Alveococcus multilocularis)

Alveokokkiun həyat dövriyyəsi exinokokkozunkinə oxşayır. Bu parazitin əsas sahibi tülkü, canavar, it, bəzən pişikdir, aralıq sahibi xırda gəmiricilər və insandır. Alveokokkoz vəhşi heyvanlar arasında yayılmışdır və təbii ocaqlı xəstəlikdir. İnsan əasasən tülkü ovlayarkən qurdun yumurtaları ilə çirklənmiş dərilərlə və itlərlə təmasda olarkən yoluxur. Digər aralıq sahiblər olan gəmiricilər isə içərisində parazitin yumurtaları olan nəcislə qidalanarkən, əsas  sahib isə həmin gəmiriciləri yeyərkən yoluxur.
Alveokokk insanın əsasən qaraciyərində olur, digər orqanların (ağciyərlər, baş beyni, böyrəklər, dalaq, əzələlər, müsariqə) yoluxması metastaza nəricəsində baş verir.   

